
PLAN RADA 

 

UDRUŽENJA INŽENJERA I TEHNIČARA ŠUMARSTVA FEDERACIJE BOSNE I 

HERCEGOVINE - UŠIT  FBiH ZA 2021. GODINU 

 

Imajući u vidu planirane aktivnosti i rezultate koje je Udruženje postiglo u prethodnom periodu, 

okvirnim planom rada za 2020. godinu, te aktuelnu globalnu problematiku uzrokovanu virusom Covid-

19, predlažu se sljedeći ciljevi i odgovarajuće aktivnosti u cilju njihove realizacije. 

 

JAČANJE KAPACITETA I UNAPREĐENJE RADA UDRUŽENJA 

 

 Nastaviti kvalitetne aktivnosti na jačanju kapaciteta i unapređenje rada u skladu sa dugogodišnjom 

šumarskom tradicijom, etikom, standardima, te vraćanjem digniteta i ugleda šumarske profesije u 

Bosni i Hercegovini, koji joj i pripada, a koji je i dalje na vrlo niskom nivou. 

 

 Pojačati angažman članova Upravnog odbora i drugih organa Udruženja na svim aktivnostima. 

 

 Pripremiti Izmjene i dopune internih akata Udruženja.  

 

 Upotpunjavati sadržaje na Facebook i web stranici Udruženja. 

 

 Pokrenuti sadržaje Udruženja i na drugim društvenim mrežama (Twiter, Instagram itd.). 

 

 Otvoriti posebne sadržaje na društvenim mrežama i/ili na web-u za 53. EFNS. 

 

 Pripremiti i usvojiti Operativni plan rada Udruženja za 2021. godinu sa svim tehničkim detaljima. 

 

 Kontinuirano raditi na promociji koncepta individualnog i kolektivnog članstva. 

 

 Aktivan angažman u saradnji sa Ministarstvom privrede KS i KJP Sarajevo šume na pripremama za 

domaćinstvo 53. EFNS-a Sarajevo – Igman 2022. (EFNS je uslijed pandemije uzrokovane sa Covid-

19 prolongiran za 2022. godinu).  

 

 Održati Redovnu Skupštine Udruženja - elektronsku, pisanim putem 2021. godine u skladu sa 

Statutom i internim aktima Udruženja. 

 

 Organizirati minimum dva sastanka direktora ŠPD/ŠGD FBiH po pitanju aktuelne problematike i 

aktivnosti u sektoru šumarstva FBiH i po pitanju priprema za održavanje 53. EFNS-a. 

 Izvršiti blagovremene pripreme zajedno sa kolektivnim članicama Udruženja na održavanju VII, 

Šumarijade FBiH 

 

 Inicirati održavanje sastanka sa Udruženjem drvopreradživača BiH u cilju potpisivanje  ugovora o 

saradnji i razvijanju međusektorske saradnja 

 

OSIGURANJE STABILNE FINANSIJSKE KONSTRUKCIJE  

ZA FUNKCIONIRANJE UDRUŽENJA 

 

 Realizirati potpisivanje svih bilateralnih ugovora o kolektivnom članstvu sa dosadašnjim članicama, 

preduzećima i institucijama šumarstva. 

 

 Aktivno se uz angažman članstva uključiti na prijavi projekata za udruženja, NVO i neprofitne 

organizacije kod nadležnih državnih institucija, ambasada i međunarodnih institucija. 

 

 Ključne aktivnosti usmjeriti na stvaranje preduslova za pripremu kvalitetnih projekata kod  

nadležnih domaćih i inostranih institucija, težeći ka što boljem osiguranju finansija za kontinuiran i 

stabilan rad Udruženja. 

 

 Intenziviranje kontakata sa društveno odgovornim javnim i privatnim preduzećima u cilju osiguranja 

sponzorstva, donacija  i finansijske podrške za rad Udruženja. 

 

 Nastaviti aktivnosti na angažmanu novih pravnih subjekata u kolektivno članstvo Udruženja. 

 

 U koordinaciji sa individualnim i kolektivnim članovima, te izmjenama i dopunama Statuta 

Udruženja, obezbjediti naplatu pojedinačnih članarina putem platnih lista po preduzećima i 

institucijama.  

 

 Pojačati kontakte i ugovore sa privatnim preduzećima iz oblasti šumarstva i drvne industrije vezano 

za organizaciju 53. EFNS-a, kao i kolektivnog članstva istih u Udruženju. 

 

 Ponuditi privatnim preduzećima iz oblasti šumarstva i drvne industrije, mogučnost reklamiranja na 

komercijalnim principima u časopisu Naše šume. 

POVEĆANJE BROJA INDIVIDUALNIH I KOLEKTIVNIH ČLANOVA  

 

 Osnova za kvalitetniji i efikasniji rad Udruženja ogleda se i u aganžmanu ka većem broju članova 

Udruženja i njihovom doprinosu redovnom izmirenju članarina, te redovnom ažuriranju baze 

podataka članova Udruženja. 

 

 Shodno novim aktima Udruženja povečati aktivan angažman pojedinačnih članova u radu 

Udruženja, aktivnosti u radu komisija, izradi projekata i sl. 

 

 Putem on-line medija Udruženja i časopisa Naše šume odgovarajućim tekstovima permanentno 

populazirati ciljeve udruženja i animaciju neučlanjenih šumarskih inženjera i tehničara, te kolektiva 

koji rade na ekološkim principima 

 

AKTIVNO UKLJUČIVANJE UDRUŽENJA U AKTUELNA PITANJA U VEZI ŠUMARSTVA I 

JAČANJE SARADNJE NA NACIONALNOM I MEĐUNARODNOM NIVOU 

 

 Animiranje nadležnih institucija i aktivno uključivanje Udruženja u procese donošenja Zakona o 

šumama Federacije Bosne i Hercegovine, kao i drugih zakonskih i podzakonskih akata na svim 

nivoima vlasti, kako iz oblasti šumarstva, tako i zaštite okoline itd.  

 

 Urgencija i animiranje nadležnih institucija u vezi objavljivanja rezultata II Iventure, te donošenja 

Programa razvoja šumarstva FBiH 

 

 Nastavak aktivnosti na unapređenju saradnje sa sličnim strukovnim organizacijama u BiH i 

inozemstvu u cilju promoviranja razmjene iskustava i stručnih dostignuća. Poseban akcenat staviti 

na regionalnu saradnju, te pripremiti posjetu Republici Hrvatskoj i Republici  Sloveniji.  

 

 Uspostaviti saradnju sa organizacijama i institucijama šumarstva kako u zemlji, tako i u inostranstvu. 

Iskorisiti aktivnosti na EFNS-u kako bi se unaprijedila saradnja sa sličnim ili istim strukovnim 

organizacijama i kolegama iz cijele Evrope. 

 

 Iako nisu već duži niz godina pokrenute aktivnosti u radu Savjeta šumarskih udruženja Bosne i 

Hercegovine, svakako ovu aktivnost treba intenzivirati na principima uzajamnih partnerskih odnosa i 

fer distribucije uloženih napora i ostvarenih efekata, sa ciljem otklanjanja problema kojima je 

izložena šumarska struka u Bosni i Hercegovini. 

 

 Nastaviti kontinuirano izražavanje spremnosti Udruženja da konstruktivno sarađuje sa svim 

relevantnim subjektima u oblasti šumarstva, zakonodavnom i izvršnom vlašću, nevladinim 

sektorom, naučno-obrazovnim institucijama i međunarodnim organizacijama u cilju očuvanje 

šumskih resursa, unapređenja razvoja sektora šumarstva u BiH i procesima razvoja nacionalne 

šumarske i okolišne politike, koji su inicirani od strane vladinih organa, nevladinog sektora, naučnih 

institucija, preduzeća i sl. 

 

 Organiziranje učešća zainteresiranih članova Udruženja (na komercijalnoj osnovi) na sportskim i 

stručnim manifestacijama, kako u zemlji tako i u inozemstvu. 

 

 Organizirati i dalje aktivnosti na edukaciji članstva u saradnji sa Generalnom direkcijom za 

šumarstvo Republike Turske u zavisnosti od potreba šumarske privrede. 

 

 Organizirati prijem za delegacije iz Generalne direkcije za šumarstvo Republike Turske. 

 

 Uzeti učešće na godišnjoj konferenciji naučno-istraživačkih instituta Republike Turske. 

 

 U cilju učešća što večeg broja učesnika i zemalja na „53. EFNS-u Sarajevo – Igman 2022.“, 

organizirati posjetu zemljama regiona i drugim zemljama koje nisu članovi EFNS-a kako bi im 

prezentirali organizaciju 53. EFNS-a i kao uzeli učešće na istom. 

 

 Organizirati prijem za delegacije iz inozemstva.   

 

 Realizirati studijska putovanja u Bosni i Hercegovini za članove Udruženja, sa ciljem unapređanja 

novih saznanja i upoznavanja sa biodiverzitetom prašumskih i zaštićenih rezervata u Bosni i 

Hercegovini.  

 

 Realizirati studijska putovanja van Bosne i Hercegovine za članove Udruženja, sa ciljem 

unapređanja novih saznanja i upoznavanja sa kolegama iz drugih zemalja, posebno sa zemljama 

regiona. 

 

 Prezentacija organizacije 53. EFNS-a Sarajevo – Igman 2022. svim relevantim institucijama i 

pojedincima u Bosni i Hercegovini. 

 

 Organizacija jesenje sjednice Međunarodnog i Organizacionog komiteta EFNS-a i kapitena timova 

2021. godine u Sarajevu. Prezentacija biathlon staza, stručnih ekskurzija i kompletnog programa 53. 

EFNS-a Sarajevo – Igman 2022. (otvaranje, zatvaranje, prevoz, strelište, mete itd.) i zajednički 

obilazak biathlon arene i staza, te pregled staza od tehničkog delegata EFNS-a. 

UNAPREĐENJE IMIDŽA ŠUMARSKE STRUKE U JAVNOSTI 

 

 Unaprediti saradnju sa svim medijima u Bosni i Hercegovini i inozemstvu, promoviranjem značaja 

šumskih resursa i šumarske struke u javnosti, te nastaviti aktivnosti sa oglašavanjem u printanim i 

elektronskim medijima i web stranici Udruženja. 

 

 Redovno popunjavati Web i Facebook stranicu Udruženja sa aktivnostima i sadržajima sa ciljem 

povećanja transparentnosti rada Udruženja. 

 

 Izrada web stranice „53. EFNS Sarajevo – Igman 2022.“. 

 

 Medijsko informisanje javnosti o organizaciji 53. EFNS-a i njegovog značaja za šumarstvo, turizam, 

sport i širu društvenu zajednicu. 

 

 Nastaviti dobru praksu oglašavanja Udruženja povodom svih aktuelnih pitanja iz sektora šumarstva, 

lovstva i zaštite prirode i okoliša. 

 

 Štampanjem prigodnih poster prezentacija, afiša i manjih publikacija prezentirati šumu i šumarstvo 

Bosne i Hercegovine javnosti. 

 

 Štampanje publikacija i ostalih materijala, te nabavka promotivnih materijala i ski opreme povodom 

organizacije 53. EFNS-a Sarajevo – Igman 2022.  

 

 Nabavka potrebne opreme i materijala za organizaciju 53. EFNS-a i uspješnog predstavljanja i 

prezentiranja šumarstva i šumara Bosne i Hercegovine. 

 

JAČANJE EDUKACIONIH AKTIVNOSTI I PROMOVIRANJE STRUČNOG UNAPREĐENJA 

ČLANOVA UDRUŽENJA 

 

 Organizirati u skladu sa epidemiološkom situacijom u zemlji minimalno jedan stručno - edukativni 

seminar za članove Udruženja na osnovu iskazanih potreba i aktuelnih problema u sektoru šumarstva 

sa ciljem nastavka promoviranja koncepta cjeloživotnog učenja (zaštičena područja, pristupni 

fondovi EU, planiranje u šumarstvu, zaštita šuma i sl.). Ukoliko ne bude moguće organizirati 

seminar uz prisustvo kolega, isti organozirati kao webinar/e. 

 

 Uzeti aktivno učešće na domaćim stručnim seminarima, savjetovanjima i raspravama po aktuelnim 

temama vezanim za djelovanje Udruženja. 

 U skladu sa mogućnostima organizirati Konferenciju/Kongres, radionicu o šumarstvu, po pitanju 

aktuelne problematike u šumarstvu Bosne i Hercegovine. 

 

 Uzeti učešće na međunarodnim kongresima, simpozijumima i konferencijama po aktuelnim temama 

vezanim za djelovanje Udruženja. 

 

 Organizirati prijeme šumarskih i drugih delegacija iz regiona i Evrope po aktuelnim pitanjima iz 

oblasti šumarstva za koje su ukažu potrebe.  

 

 Organizirati zajedničku akciju pošumljavanja u FBiH. Uraditi projekat u koji će biti uključena sva 

preduzeća šumarstva, i koji će biti realiziran u jednom danu! Projekat medijiski prezentirati javnosti 

cilju podizanja svijesti o značaju šume! Po mogućnosti obezbjediti uživo javljanje sa svih lokacija! 

 

JAČANJE IZDAVAČKE DJELATNOSTI 

 

 Nastaviti kontinuirano izdavanje časopisa “Naše šume“. 

 

 Obezbjediti indeksaciju časopisa u različitim međunarodnim bazama podataka osim CAB Abstract-a 

i EBSCO baze u kojima je trenutno indeksiran časopis Naše šume. 

 

 Započeti aktivnosti na SCI indeksaciji časopisa Naše šume u relevantnim međunarodnim SCI 

bazama. 

 

 Pripremiti i izdavati stručne publikacije (knjige, monografije i sl.) u skladu sa finansijskim 

mogućnostima i prijavi na Javne pozive kod nadležnih domaćih ili inostranih institucija i 

organizacija. 

 

Plan rada za 2021. godinu je okviran i koncipiran u skladu sa trenutnim epidemiloškim mjerama 

uzrokovanim virusom Covid-19. Upravni odbor Udruženja će na prvim sjednicama nakon Skupštine, 

pripremiti Operativni plan rada za 2021. godinu sa svim potrebnim tehničkim detaljima, kako bi 

Udruženje nesmetano nastavilo obavljati svoje aktivnosti. 

Molimo sve kolege/ice da svojim prijedlozima, primjedbama i sugestijama unaprijede Plan rada 

Udruženja za 2021. godinu. 

Upravni odbor 

Udruženja inženjera i tehničara šumarstva  

Federacije Bosne i Hercegovine 

 

Sarajevo, ul. Zagrebačka  br. 20,  www.usitfbih.ba ;  tel./fax: + 387 33 81 24 48,   e-mail: info@usitfbih.ba  

http://www.usitfbih.ba/
mailto:info@usitfbih.ba

